
Kailasavarnanam 6

கைலாஸவர்ணநம் 6

(கைலாஸஶைலே தே³வீப்ரஸ்தாவவர்ணநம் 6)

ஸ்கந்த:³ -
மணிக்லு’ப்தே மஹாபீடே²ஸம்ஸ்தி²தா முக்³த⁴த³ர்ஶநா ।
லாவகாநாம் மயூராணாம் குக்குடாநாம் மநோஹரம் ॥ 60॥
மேஷஸாரங்க³ஶ‍்ரு’ங்கோ³த்³யத்ஸ்பா²ரநாராவிதி³க்தடம் ।
ரம்யம் ரத்நாப்³ஜிநீதீரம் ப³த்³தை⁴ர்தி³க்ஷு மணீந்த்³ரகை: ॥ 61॥
ஸோபாநதீரஸங்க்லு’ப்தமணிஸுந்த³ரமண்ட³பே ।
ரத்நபஞ்ஜரமத்⁴யஸ்தா²ந்ரத்நஶாரீஶுகாஞ்சி²வா ॥ 62॥
பஶ்யந்தீ தா³டி³மீபீ³ஜம் த³தா³தி ஶுகவக்த்ரகே ।
பூக³த்³ருவேஷ்டிதாபாரத்³ராக்ஷாவல்லீஸுகு³ச்ச²கே ॥ 63॥
ஸந்த்⁴யாவல்லீஸுமாரக்தசந்த்³ரிகாபுஷ்பஶோபி⁴தே ।
பர்யந்தகுல்யாதீராச்ச²மணிப³ந்த⁴ஸுதா⁴பய: ॥ 64॥
பயோஜவிகஸத்பு²ல்லஹல்லகாமோத³மோதி³தே ।
தா⁴ராஸாரமஹாயந்த்ரஶோபி⁴தே க³ந்த⁴மோதி³தே ॥ 65॥
பூக³த்³ருமௌலிஸஞ்சா²தி³மணிஹர்ம்யோருமஞ்சகா³ ।
க்ரீடா³ஶிக²ண்டி³விஹிததாண்ட³வம் பஶ்யதீ ஶிவா ॥ 66॥
மஹாமணீந்த்³ரஸங்க்லு’ப்த ஸௌதை⁴ரூபரிகல்பிதே ।
நாநாசித்ரபடீக்லு’ப்தபடாம்ப³ரக்³ரு’ஹாத³ரா ॥ 67॥
திரஸ்கரணிகாக்லு’ப்தசதுர்தி³ஶ்ச மநோஹரே ।
மணிகும்போ⁴த்³யதே தே³வீ மணிஸ்தம்ப⁴விபூ⁴ஷிதே ॥ 68॥
ஸகீ²பி⁴ஸ்ஸஹ ஸல்லாபம் குர்வந்தீ ஸம்ஸ்தி²தா க்வசித் ।
ரதா²காரமஹாஸௌதை⁴ர்மணிசக்ரைர்ஹயைஸ்ததா² ॥ 69॥
பர்யந்தைவ தத்ஸௌதே⁴ ஸிஹ்மஹம்ஸவிராஜிதே ।

கைலாஸவர்ணநம் 6

தத்ரைவாந்தர்க்³ரு’ஹே தே³வ்யா: க்ரீடா³ப⁴வநமீஶிது: ॥ 70॥
ஶ்ரீசக்ராகாரமதுலம் தந்மணீந்த்³ரமநோஹரம் ।
ஸஹஸ்ரயோஜநாயாமம் மணிசித்ரக³வாக்ஷகை: ॥ 71॥
ஹம்ஸபத்³மமஹாவ்யாலிபாலீசித்ரைர்விசித்ரிதே ।
மணிஸ்தம்ப⁴மஹாஸாரதா⁴ராரஞ்ஜிதபூ⁴தலை: ॥ 72॥
விதாநமாலாகலிதைர்முக்தாகு³ச்சா²லிலம்பி³தை: ।
மணிமஞ்சைர்மஹாபாதை³ர்லம்பி³தாத⁴ஸ்தி²தைரபி ॥ 73॥
தேஷூத்³யதா மஹாஶய்யாஸ்ஸோபதா⁴நமநோஹரா: ।
சந்த்³ரமண்ட³லஸங்காஶா: பே²நகோ³க்ஷீரஸப்ரபா:⁴ ॥ 74॥
ஸுமாமோதி³தக³ந்தா⁴ட்⁴யா மல்லிகாபுஷ்பஸம்ஸ்த்ரு’தா: ।
ப்⁴ரமத்³தீ³பக்³ரு’ஹப்⁴ராஜந்மணிசித்ரவிபூ⁴ஷிதா: ॥ 75॥
தே³வஸ்ய தே³வ்யா: க்ரீடா³தி³ரஸசித்ரோருகுட்டிமா: ।
தூ⁴பவ்ரு’க்ஷைர்தீ³பவ்ரு’க்ஷைர்மணிக்லு’ப்தைஸ்ஸஹஸ்ரஶ: ॥ 76॥
தாம்பூ³லகல்பபாத்தரைஶ்ச மணிப்⁴ரு’ங்கா³கைஶ்ஶுப:⁴ ।
தூ⁴பபபாத்ரைர்தீ³பபாத்ரை: புஷ்பதாம்பூ³லபாத்ரகை: ॥ 77॥
ப²லபூர்ணை: ரத்நபாத்ரைர்மணிகும்பை⁴ஸ்பு⁴தா⁴யுதை: ।
தூ⁴பாமோத³மணித்³யோதிவிராஜிதமநுத்தமம் ॥ 78॥
மணிபுத்தலிகாக்லு’ப்தசாருசாமரவீஜநை: ।
வ்யஜநாத³ர்ஶதாம்பூ³லத்⁴ரு’தபுத்தலிகாயுதை: ॥ 79॥
க³ணைஶ்ச ரஹிதோ தே³வஸ்ஸகீ²விரஹிதா ஶிவா ।
தஸ்மிஞ்ச்²ரீசக்ரஸௌதே⁴(சக்ரமத்⁴ய) து க்ரீட³தஸ்தௌ ஶிவௌ முநே ॥ 80॥
கைலாஸே நவஶக்திரத்நவிலஸத்பீடே² மஹாதத்வவா-
க்³ஜாதே நைகக³கோடிவிஸ்தரயுதே ஶ்ரீசக்ரமத்⁴யங்க³தே ।
பி³ந்தௌ³ சந்த்³ரதி³நேஶகோடியுக³ளே மஞ்சே ச தத்பீட²கே
பஞ்சப்³ரஹ்மமயே வயம் கி³ரிஜயா ஸார்த⁴ம் ஹ்ரு’தா³த³த்⁴மஹே ॥ 81॥
கைலாஸே நவரத்நஹர்ம்யவிலஸந்மஞ்சேஸுதா⁴பாந்நிதௌ⁴ (ஸுதா⁴ம்போ⁴நிதே⁴ர்மத்⁴யே)
காஞ்சத்³ரந(கல்ப)கவாடிகாபரிவ்ரு’தே சிந்தாமணீபா⁴யுதே ।
ஸார்த்³த⁴ம் யோ ஜக³த³ம்ப³யா ரவிமயம் சைகம் ஸுதா⁴வர்ஷ்மணோ

ரூபம் கந்துகமுத்க்ஷிபத்யநுதி³நம் தேநைவ ராத்ரிந்தி³வம் ॥ 82॥
மூர்தீர்யோ விதி⁴விஷ்ணுருத்³ரஸுரராட³ஷ்டௌ புமர்தா²நபி
சத்வார்யேவ யுகா³நி வேத³நிவஹம் தி³வ்யம் ப²லாநாம் க³ணம் ।
குர்வந்நேவ சதுர்தி³ஶாத்மகமடா²வைசித்ர்யபீடே²ஸதா³
தீ³வ்யந்த்ஸார்த⁴மஶேஷபா⁴க்³யநிவஹை: க்ரு’த்வா க்³ரு’ஹம் ஸம்மதம் ॥ 83॥
க்ரு’த்ஸ்நப்ராணிகலாபரம்ய ப²லகஸ்தோமம் விதா⁴யாத்ர வை
காலம் கர்ம ச பாஶகம் ஸஹி ஶிவோ தீ³வ்யந்த்ஸஹாஸ்தேऽம்ப³யா ॥ 84॥
தே³வீப்ரஸ்தாவவர்ணநம்

॥இதி ஶிவரஹஸ்யாந்தர்க³தே மாஹேஶ்வராக்²யே கைலாஸஶைலேவ்ரு’ஷகோ³புரவர்ணநம்
॥
- ॥ ஶ்ரீஶிவரஹஸ்யம் । மாஹேஶ்வராக்²ய: ப்ரத²மாம்ஶ: । அத்⁴யாய: 26 -

கைலாஸவர்ணநே வ்ரு’ஷ(க்ரு’த)ஸ்துதி: । 60-84॥

- .. shrIshivarahasyam . mAheshvarAkhyaH prathamAMshaH . adhyAyaH 26 -

kailAsavarNane vRRiSha(kRRita)stutiH . 60-84..

Notes:

Skanda ஸ்கந்த³ describes about the grand residence of Devī தே³வீ Mount Kailāsa

கைலாஸ ஶைல, and mentions about the Śrīcakraஶ்ரீசக்ர - in the center of which She

sports with Śiva ஶிவ.

Śivarahasyam Aṃśaḥ-1 (Māheśvarākhya) ஶிவரஹஸ்யம் அம்ஶ:-1 (மாஹேஶ்வராக்²ய)
has several descriptions about Mount Kailāsa கைலாஸ ஶைல and Śiva ஶிவ. Selected

verses from some of the chapters are presented here.

